
				এই পাতাটির মুদ্রণ সংশোধন করা প্রয়োজন। 
| So J
হিত উপরিস্থ শূন্যে তাহ স্থাপন করিয়া চণ্ডীপাঠ করিতে লাগিলেন কিন্তু তাহাতেও তাহা নিবারিত হইল না। এমন সময় তাহার ব্রাহ্মণী পুষ্করিণী হইতে ফিরিয়া আইলেন । তিনি কহিলেন, “এ কি ? ইহাতে একটু তেল ফেলিয়া দিতে পার নাই?” এই বলিয়া তিনি ডাইলে একটু তেল ফেলিয়া দিলেন। ডাইলের উথলিয়া পড়া নিবারিত হইল । এই ব্যাপার দেখিয়া ভট্টাচার্ষ্য গললীকৃতবাসী হইয়া করযোড়ে ব্রাহ্মণীকে বলিলেন, “তুমি কে আমার গৃহে অধিষ্ঠিতা বল ; অবশ্য কোন দেৰী হইবে, নতুবা এই অদ্ভুত ব্যাপার কি প্রকারে সাধন করিতে পরিলে ?"। যদ্যপি এই গল্পে বাহুল্য বর্ণনার সুস্পষ্ট চিকু লক্ষিত হইতেছে তথাপি উহা যে, সে কালের ভট্টাচাৰ্য্যদিগের অসামান্য সারল্যের পরিচয় প্রদান করিতেছে তাহার আর সন্দেহ নাই ।
অতঃপর সে কালের রাজকর্মচারীদিগের বর্ণনা করিতে প্রবৃত্ত হইতেছি । ইংরাজের আমলের প্রথমে আমলাদিগের বড় প্রাচুর্ভাব ছিল । এক এক জন আমলার উপর অনেক কর্মের ভার থাকিত । তাহারা অনেক টাকা উপজ্জন করিভেন ! এক এক জন দেওয়ান বিপুল অর্থ উপাজ্জন করিয়া গিয়াছেন । ঢাকা নগরের এক জন দেওয়ানের কথা এই রূপ শুনা যায়, তিনি আহারের সময় একটি প্রকাণ্ড ঘণ্টা বাজাইয়া দিতেন, নগরের সমুদয় বাসাড়ে লোক সেই ঘণ্টার রব শুনিয়া র্তাহার বাসায় আসিয়া আহার করিত। তখন ঐ সকল পদ এক প্রকার বংশপরম্পরাগত ছিল । এক জন দেওয়ানের মৃত্যু হইলে প্রায়ই র্তাহার সন্তান অথবা অন্য কোন ঘনিষ্ট সম্পৰ্কীয়

